
IV. ATALA
ESTATUKO ADMINISTRAZIO OROKORRA

Ministerio de Hacienda y Administraciones públicas.

Bizkaian dagoen Gobernuaren Ordezkariordetzaren Industria eta Energia 
Sailaren iragarpena, jendaurrean jartzen duena «Eraikitzeko administrazio 
baimenaren, onura publikoko aitorpenaren eta itsasoko-lurreko jabari pu-
blikoaren okupaziorako eskaera», honako hauetarako: Bizkaiko Golkoan 
zehar igaroko den Espainia eta Frantziaren arteko interkonexio elektrikoa-
ren proiektuko Gatika-Frantziako muga ±400 kV-ko korronte zuzeneko lur-
peko-itsaspeko linea; Gatikako korronte alterno/zuzen estazio bihurtzailea 
eta 400 kV-ko zirkuitu bikoitzeko lurpeko elikadura-linea eta Gatika-Azpeitia 
400 kV-ko zirkuitu bakarreko energia elektrikoa garraiatzeko aireko linearen 
aldaketa.

Sektore Elektrikoari buruzko abenduaren 26ko 24/2013 Legearen IX. Tituluan; 
24/2013 Legearen 60. artikuluan ezarritakoari jarraituz aplikazio osagarriko indarrean 
dagoen Nahitaezko Desjabetzeari buruzko 1954ko abenduaren 16ko Legean eta ho-
rren Araudian; Energia elektrikoko instalazioen garraioko, banaketako, merkaturatzeko 
eta hornidurako jarduerak eta baimentze-prozedurak arautzen dituen abenduaren 1eko 
1955/2000 Errege Dekretuaren 125. eta 144. artikuluetan; Kostaldeei buruzko uztailaren 
28ko 22/1988 Legearen 74. artikuluan; Itsasbazterren Araudi Orokorra onartzen duen 
urriaren 10eko 876/2014 Errege Dekretuaren 152. artikuluaren 8. atalean; Goi-tentsioko 
linea elektrikoetako baldintza teknikoei eta segurtasun-bermeei buruzko Arautegia eta 
horren ITC-LAT 01etik 09ra arteko jarraibide tekniko osagarriak onartzen dituen otsaila-
ren 15eko 223/2008 Errege Dekretuan; eta Goi-tentsioko instalazioen baldintza teknikoei 
eta segurtasun-bermeei buruzko Arautegia eta ITC-RAT 01etik 23ra arteko jarraibide 
tekniko osagarriak onartzen dituen maiatzaren 9ko 337/2014 Errege Dekretuan ezarri-
takoaren arabera, jendaurrean jartzen da Eraikitzeko Administrazio Baimenaren, Onura 
Publikoko Aitorpenaren eta Itsasoko-Lurreko Jabari Publikoaren Okupaziorako eskaera 
Bizkaiko Golkoan Zehar Igaroko den Espainia eta Frantziaren Arteko Interkonexio Elek-
trikoaren proiekturako. Horren ezaugarriak jarraian zehaztuko dira:

— �Eskatzailea: Red Eléctrica de España, S.A.U. enpresa, egoitza soziala la Moraleja, 
Alcobendas, 28109 Madrid, Paseo del Conde de los Gaitanes 177. zk. duena.

— �Eskaeraren xedea: Eraikitzeko Administrazio Baimenaren, Onura Publikoko Aitor-
penaren eta Itsasoko-Lurreko Jabari Publikoaren Okupazioaren eskaera Bizkaiko 
Golkoan zehar igaroko den Espainia eta Frantziaren arteko interkonexio elektri-
koaren proiektua osatzen duten honako instalazio hauetarako:

	 �•	� Gatika-Frantziako muga ±400 kV-ko korronte zuzeneko lurpeko-itsaspeko linea.
	 �•	� Gatikako korronte alterno/zuzen estazio bihurtzailea eta 400 kV-ko zirkuitu bi-

koitzeko lurpeko elikadura-linea.
	 �•	� Gatika-Azpeitia 400 kV-ko zirkuitu bakarreko energia elektrikoa garraiatzeko ai-

reko linearen aldaketa.
— �Organo eskudunak: Eraikitzeko Administrazio Baimenaren eta Onura Publikoko Ai-

torpenaren eskaera ebazteko egiazko organo eskuduna Trantsizio Ekologikorako 
eta Erronka Demografikorako Ministerioaren Politika Energetiko eta Meatze Zu-
zendaritza Nagusia da. Itsasoko-Lurreko Jabari Publikoaren Okupazioa ebazteko 
organo eskuduna Trantsizio Ekologikorako eta Erronka Demografikorako Ministe-
rioaren Kostaldearen eta Itsasoaren Zuzendaritza Nagusia da.

— �Izapideak egingo dituzten organoak: Bizkaian dagoen Gobernuaren Ordezkarior-
detzaren Industria eta Energia Saila eta Euskadiko Kostaldeen Mugapea (Bizkaia).

— �Instalazioen deskribapena: Bizkaiko Golkoan zehar igaroko den Espainia eta Fran-
tziaren arteko interkonexioko proiektuaren parte diren instalazioen ezaugarriak ho-
nako hauek dira:

Gatika-Frantziako muga ±400 kV-ko korronte zuzeneko lurpeko-itsaspeko linea
— �Tentsio izendatua: ±400 kVcc.
— �Potentzia izendatua: 2x1000 MW.
— �Potentzia-fluxua: Bi noranzkokoa.
— �Lotura-kopurua: 2.
— �Kable-kopurua guztira: 4.
	 �•	� 1. loturaren lurpeko kableak:
		  �– �Lurpeko kable-mota: Isolamendu lehorreko kable polobakarra (XLPE).
		�  – �Jarduteko tenperatura: 80 ºC.
		  �– �Eroalearen sekzioa: 1800 mm2 Cu.
	 �•	� 2. loturaren lurpeko kableak:
		�  – �Lurpeko kable-mota: Isolamendu lehorreko kable polobakarra (XLPE).
		�  – �Jarduteko tenperatura: 80 ºC.
		�  – �Eroalearen sekzioa: 2500 mm2 Al.
		�  – �Gatikako lurpeko tartearen luzera: 4,504 km.
		�  – �Maruri-Jatabeko lurpeko tartearen luzera: 6,832 km.
		�  – �Lemoizeko lurpeko tartearen luzera: 2,239 km.
	 �•	� 1. loturaren itsaspeko kableak:
		  �– �Itsaspeko kable-mota: Isolamendu lehorreko kable polobakarra (XLPE).
		�  – �Jarduteko tenperatura: 80 ºC.
		�  – �Eroalearen sekzioa:
	�	  �Itsasora ateratzen diren tarteak (zulaketa horizontal gidatu sakona): 1800 

mm2 Cu.
	�	  Lurperatutako edo arrokan babestutako kablea: 1000 mm2 Cu.
	 �•	� 2. loturaren itsaspeko kableak:
		  �– �Itsaspeko kable-mota: Isolamendu lehorreko kable polobakarra (XLPE).
		�  – �Jarduteko tenperatura: 80 ºC.
		�  – �Eroalearen sekzioa:
	�	  �Itsasora ateratzen diren tarteak (zulaketa horizontal gidatu sakona): 2500 

mm2 Al.
	�	  Lurperatutako edo arrokan babestutako kablea: 1400 mm2 Cu.
— �Itsaspeko tartearen luzera: 93,5 km gutxi gorabehera.
— �Lurpeko tartearen aurrekontua: 44.966.875 euro.
— �Itsaspeko tartearen aurrekontua: 241.285.540 euro.
— �Aurrekontua guztira: 286.252.415 euro.
— �Ukitutako udalerriak: Gatika, Maruri-Jatabe eta Lemoiz.

Gatikako korronte alterno/zuzen estazio bihurtzailea eta 400 kV-ko zirkuitu bikoitzeko 
lurpeko elikadura-linea

Ordainsariei dagokienez, Gatikako estazio bihurtzaile berria instalazio «berezitzat» jo 
behar da, eta honako hauek osatuko dute hori: bakoitzak 1000 MW dituen bi bihurgailuk 
(bi adarretan banatuko dira horiek); sei transformadore monofasikok (hiru transforma-
dore monofasiko dituen banku bat bihurgailu bakoitzeko) gehi erreserbako unitate bat; 
hamabi erreaktantzia bihurtzailek (hiru bihurgailu bakoitzaren adar bakoitzeko) korronte 
zuzena leuntzeko eta zirkuitulaburraren korrontea mugatzeko; hamabi kondentsadorek 
(hiru bihurgailu bakoitzaren adar bakoitzeko), zuzenaren zatiko goi-maiztasunak iragaz-
teko; sei erreaktantziak izarreko konexioan alternoaren zatian (hiru bihurgailu bakoitze-
ko), zuzenean nagusi daitezkeen asimetriak orekatzeko eta erreaktiboaren truke puru 

gisa jarduteko; txertaketa aurreko sei erresistentziak eta horiei dagozkien paraleloko 
ebakigailuk (hiru bihurgailu bakoitzeko); Lapwing motako duplex eroalea barradun mal-
guetarako eta aluminio aleazioko hodia barradun zurrunetarako; eta diseinuaren fasean 
xehetasunez zehaztuko diren beste osagai batzuk, besteak beste tximistorratzak alter-
noan eta zuzenean, lurrean jartzeko dagozkion hortzak daramatzaten ebakigailuak zu-
zenaren zatian, neurtzeko ekipoak alternoan eta zuzenean, eta abar.

Estazio bihurtzailearen korronte alternoko zirkuitu bikoitzeko lurpeko elikadura-linea
Potentzia-kableak:
— �1. lotura.
	 •	� Kable-mota: 400 KV XLPE 2500.
	 •	� Luzera: 1455 m.
— �2. lotura.
	 •	� Kable-mota: 400 KV XLPE 2500.
	 •	� Luzera: 885 m.
	 •	� 400 KV XLPE 2500 kablearen luzera guztira: 1. lotura + 2. lotura = 2340 m.
— �Aurrekontua guztira: 230.094.909 euro.
— �Ukitutako udalerria: Gatika.

Gatika-Azpeitia 400 kV-ko zirkuitu bakarreko energia elektrikoa garraiatzeko aireko li-
nearen aldaketa

— �Tentsio izendatua: 400 kV.
— �Sarearen tentsiorik handiena: 420 kV.
— �Goi-tentsioko linearen jatorria: Gatikako azpiestazioa.
— �Goi-tentsioko linearen amaiera: T-3 tartean dagoen euskarria.
— �Zirkuitu-kopurua: 1.
— �Eroale-kopurua faseko: 2.
— �Eroale-mota: AL/AW CARDINAL.
— �Lur-optiko kable konposatu kopurua: 1.
— �Euskarriak: Saretazko dorre metalikoak.
— �Luzera: 740 m.
— �Aurrekontua guztira: 575.609 euro.
— �Ukitutako udalerriak: Gatika eta Mungia.

Itsasoko-Lurreko Jabari Publikoaren Okupazioa Bizkaiko Golkoan
Espainia eta Frantziaren arteko itsaspeko interkonexioak honako itsasoko-lurreko ja-

bari publikoko ondasun hauei eragingo die:
— �Lurraldeko itsasoa.
— �Barneko urak.
— �Itsasoko-lurreko gunea.
Itsasoko-lurreko gunearen barruan hartuko den azalera izango da:
— �Betiko okupazioa: 38.294 m2.
— �Aldi baterako okupazioa: 11.850 m2.
Kokapena: Kantauri itsasoa, Lemoiz (Bizkaia) udalerriko kostaldearen aurrean.
— �Proiektuaren helburua: Espainia eta Frantziaren arteko interkonexio elektrikoa 

sendotu horniduraren segurtasuna eta bermea hobetuz, bi sistema elektrikoen era-
ginkortasuna handituz, eta energia berriztagarriak txertatzen eta trukatzen utziz.

Trantsizio Ekologikorako eta Erronka Demografikorako Ministerioaren Politika Ener-
getiko eta Meatze Zuzendaritza Nagusiaren onartzeko eskumenean dagoen Eraikitzeko 

Administrazio Baimenaren eta Onura Publikoko Aitorpenaren eskaera jendaurrean jar-
tzeko izapidearen menpean dago, eta Trantsizio Ekologikorako eta Erronka Demografi-
korako Ministerioaren Kostaldearen eta Itsasoaren Zuzendaritza Nagusiaren onartzeko 
eskumenean dagoen Itsasoko-Lurreko Jabari Publikoaren Okupaziorako eskaerarekin 
batera egingo da.

Aditzera ematen da, guztiek jakin dezaten eta, bereziki, proiektuaren eragina jasan 
izango duten lurren jabeek eta gainerako titularrek jakin dezaten (horien zerrenda ira-
garpen honen amaieran dago) baita, ukitutako ondasunen gaineko benetako eskubi-
deen edo interes ekonomikoen titular izanik, aipatu ez direnek ere, hogeita hamar (30) 
eguneko epean, iragarpen hau argitaratu eta hurrengo egunetik hasita, proiektuak eta 
lursail-planoak aztertu ahal izateko Bizkaian dagoen Gobernuaren Ordezkariordetzaren 
Industria eta Energia Sailean, Elcano kalea, 10 (48071 Bilbo) helbidean dagoena, aste-
lehenetik ostiralera 9:00etatik 14:00etara eta aldez aurretik industria_energia.bizkaia@
correo.gob.es helbide elektronikoan hitzordua eskatuta, edo Euskadiko Kostaldeen Mu-
gapean, Barroeta Aldamar kalea, 1 - 2. solairua (48001 Bilbo) helbidean dagoena, aldez 
aurretik bzn-costasbizkaia@miteco.es helbide elektronikoan hitzordua eskatuta, baita 
webgunean ere, non aipatutako dokumentazioa deskargatu ahal izango den honako 
esteka honetan: https://www.mptfp.gob.es/portal/delegaciones_gobierno/delegaciones/
paisvasco/proyectos-ci/Informacion-publica.html

Aipatutako epe horretan zehar arrazoibideak aurkeztu ahal izango dira Industria eta 
Energia Sailari idazki bat bidaliz, aipatutako Gobernuaren Ordezkariordetzaren Erregis-
tro Orokorrean aurkeztuta Administrazio Publikoen Administrazio Prozedura Erkidearen 
urriaren 1eko 39/2015 Legearen 16. artikuluan aurreikusitako edozein modutan, edo Es-
tatuko Administrazio Orokorraren Erregistro Elektronikoaren bidez aurkeztuta:

https://rec.redsara.es/registro/action/are/acceso.do
Bilbon, 2022ko ekainaren 17an.—Bizkaian dagoen Gobernuaren Ordezkariordetza-

ren Industria eta Energia Sailaren burua, Lara de la Fuente Alonso

